TANZANIA ALBINO SOCIETY (TAS) – TAWI LA LINDI

USHUHUDA WA MAFANIKIO YA UTEKELEZAJI WA MRADI JANUARI – MACHI 2011
1.0. UTANGULIZI

Mradi wa “Kujenga Uwezo na uelewa kuhusu Sera ya Taifa ya Watu wenye Ulemavu kwa Watu wenye Ulemavu” umetekelezwa na taasisi ya Watu wenye Ulemavu wa Ngozi Tanzania (Tanzania Albino Society - TAS) Tawi la Lindi kwa kipindi cha miezi mitatu kuanzia Januari hadi Machi 2011. Kimsingi, mradi unatekelezwa kwa ufadhili wa taasisi ya The Foundation for Civil Society ya Dar Es Salaam kwa jumla ya gharama ya fedha za Kitanzania zipatazo Milioni Nne Mia Tisa Sitini na Tatu Elfu (TSZ. 4,963,000/=) tu.

Walengwa wa msingi na wa moja kwa moja wa Mradi huu ni watu wenye ulemavu wa ngozi na wenye ulemavu mwingine kwa ujumla wao. Mradi unatekelezwa katika Kata 5 za; Mingoyo, Ng’apa, Makonde, Msinjahili na Ndoro zilizopo katika Halmashauri ya Manispaa ya Lindi. 

2.0. UTEKELEZAJI WA SHUGHULI ZA MRADI

Kimsingi, mradi ni wa Ruzuku ndogo ambao umetekelezwa kwa muda wa miezi mitatu kuanzia Januari hadi Machi 2011. Katika kipindi hiki shughuli nne za msingi zimetekelezwa kati yake tatu zikiwa ni shughuli za msingi na moja kwa ajili ya mahitaji ya kiutawala na uendeshaji wa mradi. Shughuli hizo ni pamoja na:-
· Kuendesha mafunzo ya kujenga uwezo na uelewa kuhusu Sera ya Taifa ya walemavu kwa watu wenye ulemavu 36 toka kata 5 za Wilaya ya Lindi.

· Kufanya ufuatiliaji wa maendeleo ya utekelezaji wa mradi.

· Kufanya tathmini shirikishi wadau ya nwisho wa utekelezaji wa mradi.
· Kugharamia shughuli za kiutawala na uendeshaji wa mradi.
3.0. MAFANIKIO YALIYOPATIKANA/KUFIKIWA
Katika utekelezaji wa shughuli za mradi huu, kuna mafanikio mengi yamefikiwa na kupatikana kutokana na umahiri katika utekelezaji. Baadhi ya mafanikio hayo yaliyo dhahiri na kubainika na pamoja na yafuatayo:-

· Watu wenye ulemavu wakiwamo wenye ulemavu wa ngozi na wadau wa mradi wapatao 42 wa Kata 5 za Manispaa ya Lindi wamejengewa uwezo na uelewa kuhusu Sera ya Taifa ya watu wenye Walemavu na haki zao za kimsingi.
· Kuimarika na kuboreka kwa ushirikiano kati watu wenye ulemavu na viongozi wa Serikali za Mitaa ngazi ya Kata, Vijiji na Mitaa wa Kata 5 za Manispaa ya Lindi.
· Kuongezeka kwa utambuzi wa haki na wajibu na ushiriki wa watu wenye ulemavu katika michakato ya Sewra na Maendeleo umeboreka.
· Kuongezeka kwa uelewa wa madiwani na watendaji wa Serikali za Mitaa wapatao10 kuhusu Sera ya Taifa ya Watu wenye Ulemavu.
· Walengwa na wadau wa mradi wapatao 20 wameshiriki katika ufuatiliaji wa maendeleo ya utekelezaji wa mradi katika kata 5 za Manispaa ya Lindi.
· Kufanyika kwa tathmini ya mwisho wa utekelezaji wa mradi na kushirikisha walengwa na wadau wapatao 20 kutoka kata 5 za Manispaa ya Lindi.

Hata hivyo, jambo la kujivunia na la kuleta faraja ni kwamba katika mafunzo yaliyofanyika yalikusudiwa na kulengwa wanufaika wapatao 36 huku hali halisi ya wadau walifikia kati ya 42 hadi 45 kutegemeana na siku idadi ambayo ni ziada ya watu kati ya sita (6) hadi tisa (9) zaidi ya lengo lililokusudiwa. Pia kuimarika na kuboreka kwa ushirikiano kati ya Waandishi wa Hbarai wa Vyombo tofauti vya Habari kutoka katika Klabu ya Waandishi wa Habari Lindi na watu wenye ulemavu.
4.0. HITIMISHO.

Kimsingi, TAS - Lindi itaendelea kutumia fursa zilizopo ndani na nje ya mradi huu ili kuhakikisha kuwa inakuwa chachu ya ujenzi na uimarishaji uwezo na uelewa wa watu wenye ulemavu kuhusu michakato ya Sera na Maendeleo ili kuboresha ushiriki wao na kupunguza unyanyapaa wa jamii dhidi ya watu wenye ulemavu wakiwamo wenye ulemavu wa ngozi. Ni vyema na muafaka sasa jamii kubadili mtazamo kuhusu haki na wajibu wa watu wenye ulemavu katika maendeleo ili mchango wao uongeze tija na kufikiwa kwa maendeleo endelevu.
